
Uttale til kommunedelplan for Kultur,, idrett og friluftsliv 2023 – 2035,
frå Galleri Rusticaa ved/Leif Johnsen og Anne Marie Grimsrud. 

Innspel til kapittelet Kunst. 
Her er mye godt, og me håper at Alver kan realisere desse intensjonane. Så vil me føye til flg: 

Kunsten si samfunnsrolle.
"Me har få lokale der kunstnarane kan produsere. Derfor skal me sjå etter lokale som kan 
disponerast som allier og studio."

Dette må knyttast til det som er sagt i kapittelet Klima og miljø under avsnittet Eit 
miljøvennleg kultur- og idrettsliv om å "utnytte ubrukt bygningsmasse til aktivitet". Her vil 
me peike på gamle gardshus, bustad og driftsbygg. Desse er òg ressursar som kan 
gjennbrukast, og gi tilleggsinntekter, i samordning med andre støtteordninga som til 
rehabilitering av gamle bygg.

Visningsstad for visuell kunst.
Me merkar oss at kommuen ser "dei private-og frivillig drivne lokale kunstgalleria" som "ein 
grunnleggande berebjelke i lokalt kunstliv". Det er gode intensjonar. 

Dei fleste slike lokale galleri har svak økonomi, er mye driven på idealisme og kjærleik til 
kunst, og mange får kort levetid. Det er viktig med kommunal støtte til prosjekt og 
prosjektutvikling, og ikkje minst vegleiing til eksterne stønadsordningar og prosjektmidler. 
Det må vere eit mål både å stimulere lokal kunst og hente inn etablerte kunstnarar frå resten 
av Noreg og utlandet.
Samarbeidsprosjekt med barnehagar, skular og andre institusjonar må også vere eit mål.

Kunsthandverk og handverkstradisjon.
Fint at veving er nemnd. Her vil me peike på regionens rike åkletradisjon, men òg 
revitalisering av tradisjonar som produksjon av kiper og tresko. Ressurser som ull og leire har 
òg store bruksområde det må vere aktuelt å stimuledre til å utvikle.

Visuell utforming og estetiske kvaliteter i stadsutviklinga.
Eit veldig viktig felt der det er mye å hente, for å stimulere trivnad og "attraktivitet og bulyst" 
i kommunen vår, og vil krevje tverretatleg samarbeid og samkøyring, i utbygging og 
utforming av bygg, bumiljø veg og annan infrastruktur, der miljø- og estetiske kvalitetar må 
vektast meir enn no. 

Innspel til kapittelet Klima og mijø.
Her er òg mye godt 
Kommentar til "å sjå etter og utnytte ubrukt bygningsmasse":
I påvente av kulturhus, kan ein sjå etter bygg som kan nyttast til å etablere eit 
litteraturarrangement? Kva med "Aslaug Låstad Lygre dagane/festival"?

Mvh
Galleri Rustica,
ved/Anne Marie Grimsrud og Leif Johnsen.


